
 

ᐱᓕᕆᐊᒃᓴᑦ ᑲᒪᒋᔭᒃᓴᓪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᑲᑎᒪᔨᖏᓐᓄᑦ 

ᐃᒪᓐᓇᐅᓪᓗᐊᑕᖅᐳᖅ, ᑲᑎᒪᔩᑦ ᐃᖅᑲᓇᐃᔮᖃᖅᐳᑦ ᐱᑎᑦᑎᕙᒡᓗᑎᒃ ᐱᐅᔪᒥᒃ ᓯᕗᓕᖅᑎᐅᓂᕐᒥᒃ ᑲᑐᔾᔨᖃᑎᒌᒧᑦ 
ᓇᓗᙱᑦᑎᐊᕈᒪᓂᕐᒧᓪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑲᔪᓯᑎᑦᑎᒐᓗᐊᕐᒪᖔᑕ ᐱᓕᕆᐊᒃᓴᒥᓂᒃ 
ᑲᒪᒋᔭᖃᕐᓂᕐᒥᒃ ᕿᑎᕐᒥᐅᑦ ᐃᓄᐃᑦ ᐱᔪᒪᔭᖏᓐᓂᒃ ᐃᑲᔪᖅᑐᐃᓂᒃᑯᑦ ᐃᓅᖃᑎᒌᒃᐸᖕᓂᖏᓐᓂᒃ, ᐃᓕᖅᑯᓯᖏᓐᓂᒃ, 
ᒐᕙᒪᓕᕆᓂᕐᒥᒃ, ᐊᕙᑎᓕᕆᓂᕐᒥᒃ, ᑮᓇᐅᔭᓕᐅᕋᓱᒃᐸᖕᓂᕐᒧᓪᓗ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ. 

ᑲᑎᒪᔨᐅᑉ ᑲᒪᒋᔭᒃᓴᖏᑦ ᑕᓪᓕᒪᓪᓗᐊᑕᐅᕗᑦ: ᐊᐅᓚᑦᑎᕝᕕᖃᕐᓂᖅ, ᑮᓇᐅᔭᓕᕆᓂᖅ, ᓴᓇᔪᒃᓴᓕᕆᓂᖅ, 
ᓯᓚᑖᓂᓗ ᐱᓕᕆᖃᑎᒌᒃᐸᖕᓂᖅ. 

1) ᐊᐅᓚᑦᑎᕝᕕᖃᕐᓂᖅ. ᑲᑎᒪᔩᑦ ᐱᓕᕆᐊᒃᓴᖃᖅᐳᑦ ᐋᖅᑭᒃᓱᐃᓂᕐᒥᒃ ᓇᐅᑦᑎᖅᓱᖅᓯᓂᕐᒥᒡᓗ 
ᐋᖅᑭᒃᓯᒪᓂᕆᔭᖓᓂᒃ ᐃᑲᔪᕋᔭᖅᑐᒥᒃ ᑲᑐᔾᔨᖃᑎᒌᓂᒃ ᐱᓕᕆᓂᕆᕙᒃᑕᒥᓂᒃ. 

2) ᑮᓇᐅᔭᓕᕆᔨᒃᑯᑦ. ᑲᑎᒪᔩᑦ ᐱᓕᕆᐊᒃᓴᖃᖅᐳᑦ ᖃᐅᔨᒪᑦᑎᐊᕋᓱᒃᐸᒃᖢᑎᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᑦᑎᐊᕐᓂᕐᒥᒃ ᑲᒪᒋᔭᖃᑦᑎᐊᕐᓂᕐᒥᒡᓗ ᑮᓇᐅᔭᓂᒃ ᐊᐅᓚᑦᑎᓂᕐᒥᒃ. 

3) ᐃᖅᑲᓇᐃᔭᖅᑐᓕᕆᔨᒃᑯᑦ. ᑲᑎᒪᔩᑦ ᖃᐅᔨᒪᑦᑎᐊᕋᓱᒃᐸᒃᐳᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᔾᔪᓯᖏᑦ 
ᒪᓕᒃᑕᐅᒐᓗᐊᕐᒪᖔᑕ. 

4) ᐊᐅᓚᓂᐅᔪᑦ. ᑲᑎᒪᔩᑦ ᐃᖅᑲᓇᐃᔮᕆᒻᒪᒍ ᖃᐅᔨᒪᒋᐊᕐᓗᑎᒃ ᕿᑎᕐᒥᐅᑦ ᓄᓇᑖᖃᑕᐅᓯᒪᔪᑦ 
ᑭᒡᒐᑐᖅᑕᐅᑦᑎᐊᕋᓗᐊᕐᒪᖔᑕ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑕ ᐱᓕᕆᐊᖏᓐᓄᑦ ᐊᒻᒪᓗ 
ᐱᒋᐊᖅᑎᓯᒪᔭᖏᓐᓄᑦ. 

5) ᓯᓚᑖᓂᙶᖅᑐᓂᒃ ᐱᓕᕆᖃᑎᖃᕐᓂᖅ. ᑲᑎᒪᔩᑦ ᑐᑦᑕᕐᕕᒋᔭᐅᕙᒃᐳᑦ ᐃᓚᒋᔭᐅᔪᓄᑦ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᓪᓗ. 


